
 
 

Hapja e ekspozitës me fotografi “Arkitektura amerikane buzë rrugës” 
E enjte, 7 shkurt 2008 në ora 20:00 

Muzeu i qytetit të Shkupit 
 

Faleminderit. Mirëmbrëma mysafir të nderuar. Është nder të jem me ju sonte për të hapur një 
ekspozitë interesante, të titulluar “Arkitektura amerikane buzë rrugës.”   
 
Së pari, dua ta përshëndes drejtorin e Muzeut të qytetit të Shkupit z. Jovan Shurbanovski dhe 
përgjegjësen znj. Frosina Zafirovska. Pa mbështetjen dhe punën e tyre të përkushtuar kjo ekspozitë 
nuk do të ishte e mundshme.     
 
Jemi shumë të kënaqur që ekspozita do të shfaqet poashtu edhe në Tetovë dhe në Shtip. Në Tetovë 
kjo do të jetë ekspozita e pare me punime amerikane që do të shfaqet në galerinë e artit të vendosur 
në Hamam, objekt i cili para pak kohë është restauruar dhe renovuar nëpërmjet Fondit për 
prezervim kulturor të Ambasadorit të SHBA. E faleminderoj z. Mensur Demiri nga Galerija 
nacionale e arteve në Tetovë, për tërë mbështetjen e tij. Në Shtip i jemi mirënjohës z. Zoran 
Citkushev nga Instituti për prezervim kulturor të monumenteve dhe Muzeun e Shtipit për 
mikëpritjen e tyre si nikoqirë të kësaj ekspozite në galerinë Bezisten.     
 
Ekspozita Arkitektura amerikane buzë rrugës përmban fotografi nga historiani i arkitekturës dhe 
fotografi John Margolies, i cili ka kaluar më shumë se 25 vjet duke udhëtuar nëpër SHBA dhe duke 
eksploruar rrugët e historisë dhe Arkitekturën amerikane buzë rrugës. Fotografitë e tij 
dokumentojnë një periudhë speciale në jetën amerikane, dhe e mirëmbajnë imazhin dhe memorjen 
e arkitekturës shumë komerciale, e cila po zhduket me shpejtësi.      
 
Si fëmijë kam pasur në afërsi një eksponat të shkëlqyeshëm të arkitekturës buzë rrugës: Shtëpinë e 
këpucëve Haines (The Haines Shoe House).  E mbaj mend vozitjen në veture Plymouth të vitit 
1952 nëpër rrugën 30,  e cila ishte autostrada kryesore e biznesit para se të ndërtohej Pennsylvania 
Turnpike, kur me padurim e kërkoja shtëpinë në formë këpuce e ndërtuar për të reklamuar një 
kompani këpucësh.   
 
Pra, për mua kjo ekspozitë fotografish është poashtu një udhëtim në kujtesën fëmijërore. Për ju 
besoj se do të jetë një pasqyrë jotradicionale e një ane të patrazuar të jetës amerikane, sidomos në 
vitet 1950 si dhe një mundësi për t’u mahnitur nga gjërat inventive dhe  interesante të cilat mund të 
bëhen me ndërtesat.             
 
Faleminderit edhe njëherë për pjesmarrjen dhe ju lutem kënaquni me ekspozitën.   

